
Eil sizhun

AN DISTAGADUR HAG AR POUEZMOUEZHIAN

PENAOS HA WAR PETRA E VO LABOURET?

Dielfennai hag anavezout diwar glevet ha diwar gomz ar perzhiou a ya d’ober muzik ar brezhoneg.

Reif da bep hini da glevet e vouezh hec’h-unan o klask produifi peotramant adober ar perzhiou a zo lakaet
war wel diwar skoueriou tennet eus diellou liesseurt (filmou, kontadennou, ...).

Sikour pep hini da glask e hent ha “kredii mont dezhi” betek reifi da glevet ur muzik yezh ken tost d'ar
brezhoneg ha ma c’hell bezan.

Pal kentaf ar prantadou labour a zo reifi d’an dud da santout, da glevet ha d’ober o-unan kentoc’h evit
studiafi ar reolennou a ya d’ober ar sistem yezh. Bez e c’hello ar stajidi tennafi 0 mad eus an atalierou seul
welloc'h ma vo sonenrolleriou ganto.

Ur roll eus neuziou fonetik ar brezhoneg hag a vo gwelet ha pleustret mod pe vod warne a c’hallomp reifi :

e ar sistemou pouezmouezhian e brezhoneg ar gwalarn (KLT), brezhoneg ar vandenn etre (Kgw) ha
brezhoneg ar gevred (Gw) : ar perzhiou boutin hag an diforc'hiou.

e soniadou ha skrivadou,
¢ elfennou a fonetik,
e distagaf ur vogalenn hir en ur silabenn pouezmouezhiet

e distagafn ur vogalenn verr en ur silabenn pouezmouezhiet, e geriou unsilabennek ha liessilabennek,
e geriou pouezmouezhiet war an eil silabenn diwezhaf ha war ar silabenn diwezhaf ; kensonennou
gwan, kensonennou krefiv,

e anavout lec’h ar pouez-mouezh er geriou e brezhoneg ar gwalarn klasel hag e brezhoneg ar gevred
klasel ; ar stropadou geriou a zo da vezan distaget evel ur geriad hepken,

e gouzout pe hir pe berr eo ar vogalenn er geriou unsilabennek ; sandhi kensonenn/vogalenn ;
sandhi kensonenn/kensonenn, etre ar geriou, etre rannou ar geriou e-barzh ur ger kenaozet;
diforc’hiou etre ar skrivadur hag an distagadur er c’hefver-se.

e roll ar sandhiou er chemmaduriou diglok en anviou-gwan war-lerc’h an anviou-kadarn ;
e arsoniadou :[e]/[g] ; [YI/[x]/[h] ;[o]/[2] ;hag all hag all ...
e an taoliou-mouezh er frazenn...

e Antremen a vras etre ar rannyezhou (komzet ha klevet ) hag ar reizhskrivadur (skrivet ha gwelet).
Liv ar brezhoneg diouzh ar rannvroiou.

EVEZHIADENN : Pleustret e vo war an danvez-se bemdez eus 9 eur betek kreisteiz hag eus 2 eur betek 5
eur goude kreisteiz, a-hed ar sizhun.

Unan eus an daou gelenner a raio war dro ar strollad stajidi en eil sizhun a zo gwenedour.

Ar stajidi o devo dibabet mont gant ur rummad diouzh temou ne c’hellint ket kemer perzh er c’henteliou
brezhoneg kinniget diouzh live an dud.
Ret e vo dezhe kas selaouellou ha bep a sonenrollerez a galite da labourat a-stroll pe en unan.



